1.- Indica se é aberta ou pechada a vogal tónica das seguintes palabras: galego (liña 3), facer (l. 4), grelos (l. 7), polbo (l. 7), morriñosa (l. 10), mesmo (l. 13).  (PAU 2016: setembro-opción A).
· Presenta vogal tónica aberta: grelos, polbo, mesmo
· Teñen vogal tónica pechada: galego, facer, morriñosa

2.-Indica se é aberta ou pechada a vogal tónica das seguintes palabras do texto: meses, guerra, é (liña 1), réxime, sofre (l. 7), atómica (l. 9), todo (l. 10), escoller (l. 11), décadas (l. 13), vense (l. 17). (PAU 2015: xuño-opción B). 
· Presenta vogal tónica aberta: guerra, réxime, sofre, atómica, décadas
· Teñen vogal tónica pechada: meses, todo, escoller, vense


3.- Indica se é aberta ou pechada a vogal tónica das seguintes palabras: debes (liña 1), moderno (l. 2), moda (l. 2), teléfono (l. 3), móbil (l. 3), agora (l. 19). (PAU 2015: setembro-opción B). 
· Presenta vogal tónica aberta: moderno, moda, teléfono, móbil
· Teñen vogal tónica pechada: debes, agora

4.- Indica se é aberta ou pechada a vogal tónica das seguintes palabras: costa (liña 1), esteiro (l. 4), xenérico (l. 5), rochosos (l. 6), recubertos (l. 6), colonias (l. 12). (PAU 2014: setembro-opción B). 
· Presenta vogal tónica aberta: costa, xenérico, recubertos, colonias
· Teñen vogal tónica pechada: esteiro, rochosos

5.- Indica o timbre das vogais tónicas de grao medio que aparecen en tes (v. 9), pelo (v. 9), recordo (v. 10), ve (v. 12) e cedo (v. 20). (PAU 2012: xuño-opción A). 
· Presenta vogal tónica aberta: tes, ve, cedo
· Teñen vogal tónica pechada: pelo, recordo, 

6.- Localice no seguinte texto dúas palabras nas que aparezan os mesmos fonemas que os subliñados nestas: peixe e exame.(Proposta de exame ABAU 2021)
Numerosos grupos de presión invisten centos de millóns de euros todos os anos para contrarrestar a evidencia científica sobre a situación.

A ciencia do cambio climático ten máis de 150 anos e é, probablemente, a área máis estudada de todas cantas conforman a ciencia moderna. Con todo, a industria enerxética e os grupos de presión políticos, entre outros, levan 30 anos sementando a dúbida sobre o cambio climático onde non a hai. As últimas investigacións estiman que as cinco compañías petroleiras e de gas máis grandes do mundo dedican ao redor de 200 millóns de dólares ao ano ao mantemento de lobbies que controlan, atrasan ou impiden o desenvolvemento de políticas climáticas de obrigado cumprimento.

A negación organizada do cambio climático está contribuíndo ao estancamento na redución de emisións de gases de efecto invernadoiro (GEI) ata desembocar no estado de emerxencia climática global no que nos atopamos. Como consecuencia, que os negacionistas se vallan de certos mitos (no mellor dos casos, noticias falsas; no peor, descaradas mentiras) para desautorizar á ciencia do cambio climático pode facer que as persoas do común non saiban a que aterse. A continuación expoñemos dous destes mitos e as probas científicas que os desacreditan.

1. O cambio climático non é máis que unha parte do ciclo natural

O clima da Terra nunca deixou de cambiar, pero o estudo da paleoclimatoloxía ou, o que é o mesmo, os “climas antigos”, demostra que os cambios acontecidos durante os últimos 150 anos (desde o comezo da Revolución Industrial) non poden ser naturais pola súa excepcionalidade. (…)


O fonema fricativo, palatal, xordo, de peixe, tamén se atopa na palabra enerxética.
A grafía <x> de exame correspóndese cos fonemas /ks/, que tamén se atopan en expoñemos


7.- Define os fonemas dos seguintes enunciados:

· Quen vén hoxe?
/k/:fonema consonántico, oclusivo, velar, xordo
/ɛ/: fonema vocálico, anterior, semiaberto
/ŋ/: fonema consonántico, nasal, velar 
/b/: fonema consonántico, oclusivo, bilabial, sonoro
/ɛ/: fonema vocálico, anterior, semiaberto
/ŋ/: fonema consonántico, nasal, alveolar, velar
/o/: fonema vocálico, posterior, semipechado
/∫/: fonema consonántico, fricativo, palatal, xordo
/e/: fonema vocálico, anterior, semipechado

· Mañá chove seguro.
· /m/: fonema consonántico, nasal, bilabial, sonoro
/a/: fonema vocálico, central, aberto
[ɲ]: fonema consonántico, nasal, palatal, sonoro
/a/: fonema vocálico, central, aberto
· /t∫/: fonema consonántico, africado, palatal, xordo
/ɔ/: fonema vocálico, posterior, semiaberto
/b/: fonema consonántico, oclusivo, bilabial, sonoro
/e/: fonema vocálico, anterior, semipechado
· /s/: fonema consonántico, fricativo, alveolar, xordo
/e/: fonema vocálico, anterior, semipechado
/g/: fonema consonántico, oclusivo, velar, sonoro
/u/: fonema vocálico, posterior, pechado
/ɾ/: fonema consonántico, vibrante simple, alveolar, sonoro
/o/: fonema vocálico, posterior, semipechado

· Unha guerra feroz.
· /u/: fonema vocálico, posterior, pechado
/ŋ/: fonema consonático, nasal, velar, sonoro
/a/: fonema vocálico, central, aberto
· /g/: fonema consonántico, oclusiva, velar, sonoro
/ɛ/: fonema vocálico, anterior, semiaberto
/r/: fonema consonántico, vibrante múltipla, alveolar, sonoro
/a/: fonema vocálico, central, semiaberto
· /f/: fonema consonántico, fricativo, labiodental, xordo
/e/: fonema vocálico, anterior, semipechado
/ɾ/: fonema consonántico, vibrante simple, alveolar, sonoro
/ɔ/: fonema vocálico, posterior, semiaberto
· /θ/: fonema consonántico, fricativo, interdental, xordo

